
КОМИ РЕСПУБЛИКАСА ПРАВИТЕЛЬСТВОЛÖН ШУÖМ
Коми Республикаын пытшкöсса делöяс министерство аппаратса да министерство бердын юкöдувъясса уджалысьяслöн, каръясын (районъясын) Коми Республикалöн пытшкöсса делöяс веськöдланінъясысь (юкöнъясысь) уджалысьяслöн сьöм довольствие дорö быд тöлысся сьöм содтöд  индöм йылысь

"Милиция йылысь" Россия Федерацияса Оланпаслöн 35 статья, "Россия Федерацияса субъектъяслöн законодательнöй (бöрйöм) да олöмö пöртысь государственнöй власьт органъяс котыртан öтувъя принципъяс йылысь" Федеральнöй оланпасö вежсьöмъяс да содтöдъяс пыртöм йылысь" да "Россия Федерацияын меставывса асвеськöдлöм котыртан öтувъя принципъяс йылысь" федеральнöй оланпасъяс примитöмкöд йитöдын Россия Федерацияса законодательнöй актъясö вежсьöмъяс пыртöм да Россия Федерацияса öткымын законодательнöй акт вынтöмöн лыддьöм йылысь" Федеральнöй оланпаслöн 154 статьяса 9 пункт серти Коми Республикаса Правительство шуис:
1. Урчитны 2007 вося ноябр 1 лунсянь:

быд тöлысся сьöм содтöд Коми Республикаын пытшкöсса делöяс кузя министрлы – 15000 (Дас вит сюрс) шайт мында;

Коми Республикаын пытшкöсса делöяс министерство аппаратса да министерство бердын юкöдувъясса уджалысьяслöн, каръясын (районъясын) Коми Республикалöн пытшкöсса делöяс веськöдланінъясысь (юкöнъясысь) уджалысьяслöн сьöм довольствие дорö быд тöлысся сьöм содтöд – содтöдын индöм мында.
2. Тайö шуöмсö олöмö пöртöмкöд йитчöм рöскод сьöмöн могмöдсьö Коми Республикаса республиканскöй бюджетын лöсялана финансöвöй во вылö Коми Республикаын пытшкöсса делöяс министерстволы артыштöм сьöм мында.

3. Лыддьыны вынтöмöн "Коми Республикаын пытшкöсса делöяс министерство аппаратса да министерство бердын юкöдувъясса уджалысьяслöн, каръясын (районъясын) Коми Республикалöн пытшкöсса делöяс веськöдланінъясысь (юкöнъясысь) уджалысьяслöн сьöм довольствие дорö быд тöлысся сьöм содтöд индöм йылысь" Коми Республикаса Правительстволысь 2002 во ноябр 10 лунся 184 №-а шуöм.
Коми Республикаса Юралысь                                                    В.Торлопов

Сыктывкар

2007 вося октябр 10 лун

235 №

Коми Республикаса Правительстволöн

2007 во октябр 10 лунся 235 №-а шуöм дорö
СОДТÖД

Коми Республикаын пытшкöсса делöяс министерство аппаратса да министерство бердын юкöдувъясса уджалысьяслöн, каръясын (районъясын) Коми Республикалöн пытшкöсса делöяс веськöдланінъясысь (юкöнъясысь) уджалысьяслöн сьöм довольствие дорö быд тöлысся сьöм содтöд
МЫНДА
	Д/в №
	Чин
	Сьöм довольствие дорö быд тöлысся сьöм содтöд (шайт)

	1.
	Министрöс медводдза вежысь
	7500

	2.
	Министрöс вежысь
	6750

	3.
	Криминальнöй милицияса, общественнöй безопасносьт милицияса, тылса начальникöс вежысь


	5650-öдз

	4.
	Веськöдланінса, торъя юкöнса начальник;

министрлы отсасьысь, карлöн (районлöн) пытшкöсса делöяс веськöдланінса (юкöнса) начальник
	4700-öдз

	5.
	Веськöдланінса начальникöс вежысь, министерстволöн торъя юкöнса начальникöс вежысь, карлöн (районлöн) пытшкöсса делöяс веськöдланінса (юкöнса) начальникöс вежысь, Коми Республикаын пытшкöсса делöяс министерство бердын юкöдувса начальник
	3750-öдз

	6.
	Коми Республикаын пытшкöсса делöяс министерство аппаратса да министерство бердын юкöдувъясса юрнуöдысьяслöн мукöд категория
	2850-öдз


Пасйöдъяс:

1. Индöм сьöм содтöдъяс 2004 во август 22 лунся 122-ФЗ №-а Федеральнöй оланпаслöн 154 статья серти оз артавсьыны Коми Республикаын пытшкöсса делöяс кузя министрлöн, пытшкöсса делöяс кузя органъясса мукöд уджалысьлöн сьöм довольствиеö, такöд йитöдын на вылö оз артавсьыны надбавкаяс да сьöм содтöдъяс, мый артыштöма Россия Федерациялöн пытшкöсса делöяс органъясын служитöм йылысь положениеöн, мый вынсьöдöма Россия Федерацияса Медвылыс Сöветлöн 1992 во декабр 23 лунся 4202-1 №-а шуöмöн, "Милиция йылысь" Россия Федерацияса Оланпасöн, "Россия Федерациялöн пытшкöсса делöяс органъясын, Россия Федерацияса гражданскöй оборона могъяс кузя войтырöс доръян, виччысьöмторйысь видзан да неминучаысь колясъяс бырöдан министерстволöн Пöжарысь видзчысян государственнöй службаын, уголовнöй да мыж вештан системалöн учреждениеясын да органъясын, Россия Федерацияса таможеннöй органъясын да наркотическöй средствояс да психотропнöй веществояс иналöм бöрся контроль нуöдысь органъясын уджалысьяслы, кодъяс нуöны служба Ылі Войвыв районъясын, накöд öткодялан местаясын да лёк климатическöй да экологическöй условиеяса мукöд местаын, сы лыдын ылі местаясын, сьöм содтöд йылысь" Россия Федерацияса Правительстволöн 2001 во май 28 лунся 416 №-а шуöмöн, сы лыдын Ылі Войвыв районъясын да накöд öткодялан местаясын служба нуöмысь районнöй коэффициент да прöчента надбавка.
2. Индöм сьöм содтöдъясысь бергöдсьöны законодательствоöн индöм мынтысьöмъяс.

Комиöдіс   Афанасьева Е.Е.

